
Non Elev la

Non Lekol la

Nou entedi fomelman pou posede oswa pouitilize nenpot aparéy kominikasyon
pandan w ap pran egzamen sa a. Si ou genyen oswa itilize nenpot aparey
kominikasyon, menm si se pou yon ti tan, egzamen ou an p ap valab, epi ou
p ap jwenn not pou li.

Ekri non ou ak non lekol ou ak let enprime sou liy ki pi wo la yo. Yo ba ou yon féy repons
apa pou Pati I an. Swiv enstriksyon siveyan an pou mete enfomasyon elév nan fey repons ou.
Ansuit, mete enfomasyon yo mande ou yo nan tét chak paj ti liv redaksyon ou.

Egzamen sa a gen twa (3) pati. Ou fét pou reponn tout kesyon ki nan tout pati yo. Sévi ak
plim nwa oswa plim ble fonse pou w ekri repons pou Pati II, IIT A ak III B.

Pati I an gen 28 kesyon ochwa miltip. Ekri repons ou pou kesyon sa yo selon eksplikasyon
ou jwenn sou fey repons lan.

Pati II a gen de (2) kesyon redaksyon-kout. Ekri repons ou yo pou kesyon sa yo nan ti liv
redaksyon an, komanse nan paj 3.
Pati III a baze sou plizyé dokiman:

Pati I1I A a genyen dokiman yo. Lé ou rive nan pati sa a nan egzamen an, ekri non ou ak
non lekol ou sou premye paj chak seksyon.

Chak dokiman akonpaye ak yon (1) kesyon. Ekri repons ou pou chak kesyon ki nan ti liv
egzamen sa a sou liy ki vini apre kesyon an.

Pati IIT B a genyen yon (1) kesyon redaksyon ki baze sou dokiman. Ekri repons ou pou
kesyon sa a nan ti liv redaksyon an, kdomanse nan paj 7.

Le w fini egzamen an, ou fét pou siyen deklarasyon ki enprime nan fen féy repons lan, pou
w endike ou pa t konnen kesyon oswa repons yo ilegalman anvan egzamen an, epitou ou pa t
ni bay ni pran poul pou reponn kesyon yo pandan egzamen sa a. Yo p ap aksepte féy repons ou
an si w pa siyen deklarasyon sa a.

PA LOUVRI TI LIV EGZAMEN SA A JOUK YO YO PA BA OU SIYAL POU FE SA.

Pati I
Reponn tout kesyon ki nan pati sa a.

Enstriksyon (1-28): Pou chak deklarasyon oswa kesyon, ekri sou féy repons apa a nimewo mo oswa ekspresyon
ki, nan sa yo bay yo, pi byen konplete deklarasyon an oswa ki pi byen reponn kesyon an.

Baze repons ou pou kesyon 1 rive 2 sou pasaj anba a ak sou konesans ou nan syans sosyal.

Fre m yo, nou dwe met tét ansanm menm jan ak Anglé yo, si se pa san
ap detwi. Ou konnen papa nou te gen anpil sef ak po e plen nou yo te chaje
ak jibye ak kodenn, e bo lanmeé ak rivye nou yo te chaje ak pwason.

Men, frem yo, depi l& Anglé yo mete lapat sou peyi nou an, yo koupe zeb
ak sepeét, e pyebwa yo ak rach. Bef ak cheval yo manje zeb, e kochon yo gate
paloud nou yo; e finalman nou tout ap mouri grangou; se pou sa m ap mande
w pou w pa rete nan limye pa w selman men pou w deside aji tankou yon
gason. Tout otorite yon [chef tribi yo] ni nan lés, ni nan lwes te vin patisipe
avé nou, e nou deside pou nou tonbe sou yo nan yon jou byen presi, donk n
ap vin jwenn ou an kachet, pakse w ka konvenk Endyen w yo [Amerendyen]
pou yo fé sa w vle.

Sous: Narragansett Chief Miantonomo

1 Ki sa k lakoz sitiyasyon ki dekri nan teks sa a? 2 Ki aksyon Chef Miantonomo sipdte?

(1) Ameriken natif natal k ap gasiye resous natirel

(2) Ewopeyen ki vin enstale nan Amerik Dino

(3) Maryaj ki fet ant moun ki Sot Anglete ki
enstale yo ak Ameriken Natif Natal

(4) chef te bay 1od pou detwi rekot kolon yo

(1) kite te yo epi vin tounen chase ak moun k ap
keyi

(2) demenaje nan Iweés Mon Apalach yo

(3) kreye yon alyans pou konbat kolon yo

(4) fe antant lapé ak kolon Angle yo

Baze repons ou pou kesyon 3 ak 4 sou deklarasyon ki pi ba a ak sou konesans ou nan syans sosyal.

... "Chak fwa nenpot kalite gouvénman vin pou kraze objektif sa yo, se Dwa
Pép la pou | chanje oswa elimine 1" . . .

3 De ki prensip Limye deklarasyon sa a ap pale?
(1) dwa egal
(2) libéte relijyon
(3) separasyon pouvwa
(4) konsantman moun y ap dirije a

4 Ki enpak deklarasyon sa a te gen sou Revolisyon

Ameriken an?

(1) Li te lakoz monachi kolonyal

(2) Li te soutni efo pou jwenn antant ak Anglete

(3) Li te pemet yo jistifye konba kolon yo pou
endepandans

(4) Li te fe vin gen bezwen pou gen milite ki vin
nan Ewop

Baze repons ou pou kesyon 5 ak 6 sou pawol ki pi ba yo ak sou konesans ou nan syans sosyal.

Bato nou yo ap depase,
Yon fwa blanchi lanme a
Yo di navige e yo retounen ak yon kago;
Kounye a k ap ret la pou I gate
Yo vin tounen yon pwoblém,
Pou Jefferson, ve, ak ANBAGO.

Sous: Henry Mellen, 1808,

Massachusetts Historical Society Broadsides

5 Ide ki degaje nan chante sa a gen rapod ak |
(1) opozisyon pou vin gen plis esklavaj :
(2) sipote patisipasyon Etazini nan g¢ Ewopyo |
(3) sipote anbago a !
(4) opozisyon restriksyon nan transpd bato

Ameriken :
|
1

6 Poukisa Nouvo Anglete te gen enkyetid pou anbago

Prezidan Thomas Jefferson nan?

(1) Li te bay rés peyi a moun pou travay.

(2) Lite depann de komes ak etranje pou ekonomi
I la ka fleri.

(3) Sa te kreye yon fwontye ak Kanada Britanik

(4) Li te kreye plis pwodui agrikilti pase 1ot kote
nan peyi a.

Baze repons ou pou kesyon 7 ak 8 la sou kat ki pi ba a ak sou konesans ou nan syans sosyal.

Konfli pou Fwontyé ant Repiblik Tekzas ak Meksik, 1836

Konfli pou Fwontyé
Repiblik Tekzas, 1836

Teritwa Tekzas

I:I aksepte

- Zon konfli; Tekzas
ak Meksik reklame

_ Fwontyé ki fé
konfli a

Sous: maps.com (adapte)

7 Kat sa a t ap pi itil pou etidye nosyon
(1) Ge 1812 1a

(2) Doktrin Monroe a

(3) Desten Kle

(4) Teyori Sosyal Darwin

8 Konfli ki parét sou kat la te regle grasa
(1) vot Lwa Missouri a
(2) ge ant Etazini ak Meksik
(3) aplikasyon lwa Kansas-Nebraska a
(4) desizyon nan dosye Gibbons v. Ogden nan

Baze repons ou pou kesyon 9 ak 10 sou moso teks ki pi ba a ak sou konesans ou nan syans sosyal.

Karannsetyem Kongre. Sesyon 1. 1882. Chapit 126.
Yon lwa pou aplike keék kondisyon antant ki gen rapo ak Chinwa.

.. . Entwodiksyon. Men dapré Gouvénman Etazini an, travayé Chinwa ki
vin nan peyi sa a menase 1od ki gen nan kek zon ki sou teritwa I: Donk, Sena
ak Chanm Reprezantan Etazini ki rasanble nan palman an, dekrete, apati ak
apre katrevendis jou apre lwa sa a fin pase, e dis lane apre lwa sa a fin vote,
travaye Chinwa p ap ka antre Etazini; e pandan peryodd yo pa ka antre a li pa
legal pou okenn travaye Chinwa antre, oswa si yo vini lé katrevendis jou a fin
pase pou rete Etazini. . . .

Sous: National Archives and Records Administration

9 Dapre moso teks sa a, ki objektif prensipal Iwa
Kongre sa a?

10 Lwa Kongre sa soutni objektif
(1) Moun k ap defann anviwdonman
(1) pou ogmante kantite travaye Chinwa yo pran
pou travay Etazini

(2) Moun k ap goumen kont esklavaj
(3) Moun ki gen izin
(4) Moun k ap pwoteje dwa moun ki fet nan

peyi a

(2) pou anpeche travaye Chinwa antre Etazini

(3) pou pwoteje imigran ki soti Ewop yo kont
kondisyon travay ki pa bon pou yo

(4) pou egzije imigran ki gen paran etranje yo sévi
nan lame.

Baze repons ou pou kesyon 11 ak 12 sou foto ki pi ba a ak sou konesans ou nan syans sosyal.

Fanm k ap manifeste devan Mezon Blanch pou dwa yo genyen pou yo vote nan lane 1917.

MESYE

PREZIDAN, MESYE PREZIDAN,
KONBYENTAN KISAW AP Fg poy
POU FANM RET FANM KA VOTE
TANN POU YO

JWENN LIBETE

Sous: Library of Congress (adapte)

11 Prensipal objektif mouvman dwa fanm nan
kdmansman 20yem syek la se te pou rive jwenn

12 Kiyes nan fraz sa yo ki reprezante yon rezon ki fe
manifestasyon an te fé pale anpil?

(1) egalite nan domen politik (1) Sena a te gentan anile anmannman

:
1
1
1
1
(2) menm sale a pou menm travay la ! Entediksyon an
(3) amelyorasyon kondisyon lavi a | (2) Peyiatap vivyon moman kote popilasyon an te
(4) pi bon opotinite travay : fache anpil poutet koripsyon nan gouvénman
! an.
! (3) Prezidan Wilson pa t met bagay fanm yo te
| mande yo nan Katoz Pwen | yo.
: (4) Sitwayen ki ka vote yo t ap fé manifestasyon
! pandan bato anba lanmé Alman yo t ap atake
| bato Ameriken yo.

Baze repons ou pou kesyon 13 ak 14 ou yo sou pwezi ki pi ba a ak sou konesans ou nan syans sosyal.

Mwen menm tou

Mwen menm tou, mwen chante Amerik la.

Mwen menm ki se fre ki pi nwa a.
Yo voye m al manje nan kizin nan
Le gen moun ki vini,

Men mwen ri,

E m manje byen,

Epi byen grandi.

Demen,

M ap sou tab la

Le gen moun ki vini.

Pa gen moun k ap oze
Dim,

"Al manje nan kizin nan,"

Leé sa a.

Okonte,
Y ap we janm bel
E y ap wont—

Mwen menm tou, mwen se Amerik.

*Sous: Langston Hughes, 1924, in Rampersad and Roessel, eds.,
The Collected Poems of Langston Hughes, Alfred A. Knopf

13 Ki nosyon ki pi byen dekri nan pwezi 1924 sa a

Langston Hugues te ekri?

14 Pwezi sa a se yon egzanp mouvman kiltirel ki rele

(1) Transandentalis

(1) patriyotis (3) fyete rasyal (2) Teyori Sosyal Darwin
(2) nationalis (4) rezistans san vyolans (3) Jenerasyon Ki nan Konfizyon an
(4) Renesans Harlem nan

Baze repons ou pou kesyon 15 ak 16 sou desen ki pi ba a ak sou konesans ou nan syans sosyal.

Se Seél Fason pou n Jere Sa

EWOP

Sous: Milton Halladay, Providence Journal (adapte)

15 Ki regleman ki plis koresponn ak opinyon ki
degaje nan desen sa a?

16 Regleman desen sa reprezante a se yon repons ak

(1) demann peyi a fe pou Etazini adopte yon
(1) Dwe gen kota pou imigrasyon. regleman ki pi fleksib nan kesyon imigrasyon

(2) Yo dwe bay refijye premye g&¢ mondyal la
travay.

(2) kwayans ki fé konnen Etazini te dwe vin gen
plis divesite nan domen kilti

(3) Yo dwe ogmante tarif enpodtasyon yo.

(4) Otorite federal yo dwe bay imigran yo éd.

(3) kantite imigran k ap ogmante k ap vin nan
Rejyon Sid ak Lés Ewop

(4) demann dirijan yo f& pou gen plis travay ki
Oganize pou travaye yo

U.S. Hist. & Gov't. — Jan. *24 Haitian Creole Edition [8]



Baze repons ou pou kesyon 17 ak 18 sou let ki ba a ak sou konesans ou nan syans sosyal.

24 mas 1935
Che Fanmi,

Eske gen nan nou panse nou te gen yon gwo tanpét pousye? M ap di nou
salte ye. Nou t ap souke kabann, kapet, elt.

Pandan plis pase yon semeén nou nan moman difisil. Pousye a se yon
bagay grav. Pafwa li ase pou nou we antouraj nou; menm soley la ka klere pou
yon ti tan, apre sa nou gen yon moman kote n okipe anpil nan fé netwayaj,
pou nou jwi yon kay ki pwop anko.

Nou kite pot ak fenét yo femen byen di, e nou met papye mou nan arebo
yo. Ti grenn pousye a al kole nan mi nou yo. Sa rive de fwa kote 1 li te mezire
yon pous sou ateé nan kizin nan.

Le nou ouve podt la, yon gwo pousye ap vire vin jwenn nou san pitye, e nou
kontan retounen anndan pou nou vale pousye. Nou pa t menm ka we limye
lari ki devan kay la. . . .

Pou jaden yo menm, nou te fé you raboure te a, men kounye a nou pa
konn si nou gen plis oswa mwens té. Li pa itil anyen pou nou plante.

Grace

Sous: Deb Mulvey, ed., “We Had Everything but Money” (adapte)

17 Ki grenn enpak sitiyasyon ki dekri nan lét sa a
genyen?

18 Ki aksyon New Deal ki te eseye rezoud sa k lakoz
sitiyasyon sa a?

(1) Koloni sou Grao Plét yo te entedi.

(2) Anpil fanmi te oblije imigre nan lwes.

(3) Yo te ogmante taks pou fem fanmi yo.

(4) Yo te met restrisksuon sou ekspotasyon

pwodui agrikol.

(1) Securities and Exchange Commission te mete
restriksyon sou konvesasyon k ap fet sou
mache bousye a.

(2) Civilian Conservation Corps la te mete pwoje
rebwazman sou pye.

(3) Lwa Sekirite Sosyal la te bay pansyon pou
moun aje.

(4) Federal Deposit Insurance Corporation te
pwoteje kont epay nan bank yo.

Baze repons ou pou kesyon 19 la sou teks ki pi ba a ak sou konesans ou nan syans sosyal.

... Mwen we yon tyé nan popilasyon an ki pa gen bon lojman, ki pa gen bon
rad pou yo mete e ki pa manje byen.

Men m pa esplike nou sa paske m pedi espwa. Mwen esplike nou sa ak
espwa—paske pep la, ki we e ki konprann enjistis ki gen nan sa, pwopoze
pou fé& moun konprann sa. Nou detémine pou nou fe chak grenn sitwayen
Ameriken sijé entere ak enkyetid peyi sa a; e nou p ap janm konsidere okenn
gwoup ki fidel e ki respekte lalwa anndan fwontyé nou yo kdom pa itil [pa
nesese]. Sa k ap evalye pwogre nou se pa si nou ajoute plis sou richés moun
ki posede anpil yo; men se si nou bay moun ki pov yo ase. . . .

Sous: President Franklin D. Roosevelt, Second Inaugural Address, January 20, 1937 (adapte)

19 Ki pwogram prezidansyel k ap genyen ki sanble

ak ide ki nan teks sa a?

(1) Gwo Sosyete Prezidan Lyndon B. Johnson
nan ki te egziste nan lane 1960 yo

(2) Antant Camp David Prezidan Jim Carter nan
lane 1970 yo

(3) Reégleman anrapd ak pwopozisyon bidje
Prezidan Ronal Reagan nan lane 1980 yo

(4) Batay kont teworis Georges W. Bush t ap
mennen nan lane 2000 yo

Baze repons ou pou kesyon 20 ak 21 sou desen ki pi ba a ak sou konesans ou nan syans sosyal.

“Pou Bay Pi Gwo Tribinal La Ed Pratik.”

<
&
©

Sous: Gene Elderman, Washington Post, February 6, 1937 (adapte)

20 Ki pi gwo rezon ki te fé Prezidan Franklin D.

Roosevelt pwopoze aksyon ki dekri nan desen sa

ar

(1) Pi Gwo Tribil la te dwe gen plis divesite.

(2) Pi Gwo Tribinal la te deklare kék pwogram
New Deal pa t legal.

(3) Jij ki nan Pi Gwo Tribinal la nan moman an pa
t travay di ase.

(4) Pi Gwo Tribinal la te dwe vin gen plis pouvwa.

21 Ki prensip legal aksyon Prezidan Roosevelt la te

menase?

(1) chek ak balans

(2) gouvenman federal
(3) pouvwa pep la
(4)

4) gouvénman ki limite

Baze repons ou pou kesyon 22 ak 23 sou pasaj ki pi ba a ak sou konesans ou nan syans sosyal.

... Sa k pase seke kondisyon Ewop mete pou 3 oswa 4 lane k ap vini yo
pou machandiz etranje oswa lot pwodui esansyel yo—espesyalman sa ki sot
nan Amerik la—pi pwo lontan pase kapasite 1 gen nan moman pou 1 peye k
ap fé 1 oblije resevwa anpil 1ot ed, oswa pou 1 viv difikilte ekonomik, sosyal ak
politik ki grav anpil. . . .

Met sou enpak negatif sa ap genyen sou monn nan ak posibilite pou
gen dezodz paske moun ki konséne yo pedi espwa, konsekans sa ap gen sou
ekonomi Etazini an ap parét akle nan je tout moun. Li lojik pou Etazini fe
tout sa | kapab pou | bay ed li pou ekonomi monn nan ka rekanpe, e si se pa
sa a p ap gen okenn stabilite politik e p ap gen lapeé ki garanti. Regleman nou
yo pa kont okenn peyi oswa doktrin men n ap goumen kont grangou, povrete,
pou moun ki san espwa, ak dega. Objektif li ta dwe pou ekonomi nan monn
nan rekanpe pou ka gen kondisyon politik ak sosyal k ap vin pi bon kote ka
gen estitisyon ki lib ki egziste. . . .

Sous: Secretary of State George Marshall, June 5, 1947

22 Etazini mete régleman sa a nan Ewop nan
objektif pou | konseve

23 Ki politik etranje pwopozisyon George Marshall
la te plis sipote yon fason direk?

(1) gouvénman demokratik yo (1) teyori pou pa fé echanj

(2) diktati milite yo (2) kontwol
(3) ogmantasyon popilasyon (3) enperyalis
(4) okipasyon (4) dezameman

Baze repons ou pou kesyon 24 ak 25 sou moso entévyou ki pi ba a ak sou konesans ou nan syans sosyal

[Repote Mike] WALLACE: Pa gen pwoblem mesye. Yon Tribinal Distri
Federal gentan deside Little Rock [Arkansas] Central High School dwe
entegre. E rezon pou anpeche entegrasyon an pa kanpe sou anyen [feb]. Le
nou konsidere pwomes ou fe Prezidan an [Dwight D. Eisenhower], eske w ap
respekte desizyon sa a e w ap bay otorizasyon w pou komanse demen maten?

[Gouvene Orval] FAUBUS: Mwen te gentan bay otorizasyon m pou
entegrasyon an. Nou pa t rele Chef yo pou anpeche entegrasyon an, men pou
yo kenbe kominote a nan 1dd ak lape. E, san dout, mwen pa dako ak premye
deklarasyon w fe a kote w te di nou konteste desizyon Tribinal Federal la, ki
baze sou opinyon ki fé konnen lapé ak 1od nan kominote a enpotan pou tout
1ot pwoblem yo. . . .

Sous: Mike Wallace interview with Arkansas Governor Orval Faubus, September 15, 1957

24 Pwoblém yo pale de li nan entévyou sa a soti nan
efo pou aplike desizyon Pi Gwo Tribinal la
(1) Dred Scott v. Sanford
(2) Plessy v. Ferguson
(3) Brown v. Board of Education of Topeka
(4) Heart of Atlanta Motel v. United States

25 Ki aksyon Prezidan Eisenhower fé pou rezoud
pwoblem ki poze nan entévyou sa a?

(1) voye solda federal pou pwoteje elev Afriken
Ameriken nan Arkansas

(2) siyen Lwa anrapd ak Dwa pou Vote Palman
an te vote a

(3) fose Gouvene Arkansas la, Orval Faubus, pou
| demisyone

(4) elimine diskriminasyon nan tout lekol nan sid

YO

Baze repons ou pou kesyon 26 la sou desen ki pi ba a ak sou konesans ou nan syans sosyal.

Alarankont Bagay Nou pa Konnen

?\
&

Sous: Herblock, Washington Post, February 10, 1965

26 Ki gwo rezilta sitiyasyon ki nan desen an te bay?

(1) Prezidan k ap kite pouvwa a te vin jwenn plis
sipo politik.

(2) Konvesasyon anrapd ak entévansyon ameriken
aletranje te vin ranfose.

(3) Nasyonzini te vin gen enfliyans li sou politik
etranje Ameriken an.

(4) Depans nan kad pwogram nan peyi a te
ogmante.

U.S. Hist. & Gov't. — Jan. *24 Haitian Creole Edition [14]



Baze repons ou pou kesyon 27 ak 28 sou pasaj ki pi ba a ak sou konesans ou nan syans sosyal.

Sa gen uit mwa depi m te siyen Wholesome Meat Act 1967 la. Pwoje
Iwa istorik sa a te mete fen nan yon kanpay chanjman ki te komanse depi 60
lane—[sou gouvénman Prezidan Theodore Roosevelt la] pou nou asire nou
madanm Ameriken nan kay yo bay fanmi yo manje vyann ki pa kontamine, ki
p ap fé yo mal oswa ki pwop oswa pa bay maladi.

Jodi a mwen fy& pou siyen pwojé lwa sa a k ap aplikab pou tout pwodui ki
gen rap0 ak volay. Se akonplisman yon pwomes mwen te fé madanm nan kay
yo—nan premye mesaj mwen te voye bay konsomate yo tousuit apre m te vin
Prezidan.

Nan premye jou nan syek sa a, Ameriken pa t bay danje ki gen nan achte
manje enpotans. Yo te menm fé blag ak sa a nan laprés. Jounal nou an te
pibliyeyon ti pwezi:

"Mari te gen yon ti mouton,

E e 1 we li malad,

Li voye 1 nan vil yo anbale bagay la,

E kounye a yo mete etiket poul sou 1i."

Nan lane 1968, nou pa ka tolere imaj, oswa reyalite kote manje yo pa bon:
—Se pa pandan Ameriken yo manje plis pase 12 milya liv volay ane pase.
—Se pa pandan 13 pousan nan pwoduit sa yo—oswa 1.6 milya—pa t byen
verirye oswa pa t veririfye ditou paske I pa t depase limit Eta a. . . .

Lwa anrapd ak Pwodui Volay ki Bon ane 1968 la ap fé izin ki sal yo oblije
fe netwayaj oswa femen.

Sous: President Lyndon B. Johnson, Statement Upon Signing
the Wholesome Poultry Products Act, August 19, 1968

27 Ak travay ki moun ki vize pwogre k ap batay
kont koripsyon deklarasyon Prezidan Lyndon B.
Johnson yo plis koresponn?

(1) Jane Addams (3) Upton Sinclair
(2) Jacob Riis (4) Ida B. Wells

28 Ki konklizon nou ka fé daprée deklarasyon Prezidan
Johnson nan?

(1) Prezidan Johnson te prefere regleman ki
retire restriksyon nan endistri a.

(2) Kantite poul Ameriken yo manje t ap diminye.

(3) Gouvenman federal la dwe gen izin ki anbale
vyann pou vann.

(4) Prezidan Johnson te soutni efd pou agrandi

1
1
1
1
1
1
1
1
1
1
1
1
1
1
1
i pwoteksyon konsomate a

Repons pou Kesyon Redaksyon-Kout yo (29 ak 30) ak kesyon Redaksyon sou Konesans
Sivik (37) dwe ekri nan ti liv redaksyon apa a.

Pati 11
KESYON REDAKSYON-KOUT YO (KRK)

Kesyon Redaksyon-Kout sa yo baze sou dokiman yo ki mache avek yo epi ki konsevwa
pou teste konpetans ou pou travay avek dokiman istorik. Chak seri Kesyon Redaksyon-
Kout gen de (2) dokiman. Kek nan dokiman sa yo te revize pou kesyon sa yo menm.
Toujou sonje langaj ak imaj yo ki itilize nan yon dokiman ka montre konteks istorik epok
yo te kreye dokiman an.

KRK Seri 1 (Kesyon 29)

Sa pou fe: Li ak analize dokiman sa yo, pandan w ap aplike konesans ak konpetans ou yo
nan syans sosyal pou ekri yon redaksyon kout ki gen de (2) oswa twa (3) paragraf
kote ou:

* Dekri konteks istorik ki antoure dokiman sa yo

e Idantifye epi eksplike relasyon ki genyen ant evenman yo ak/oswa lide
yo jwenn nan dokiman sa yo (Koz ak Efe, oswa Resanblans/Diferans, oswa
Pwen Detéminan)

Nan devlope repons redaksyon-kout ou a ki gen de (2) oswa twa (3) paragraf, asire w ke ou kenbe
eksplikasyon sa yo nan tet ou:

Dekri vle di “pou montre yon bagay ak mo oswa pale osijé bagay la.”

Konteks Istorik refere a “sikonstans istorik enpdtan yo ki antoure oswa konekte evenman yo, lide
yo, oswa devlopman yo nan dokiman sa yo.”

Idantifye vle di “bay yon non ak oswa nome.”

Eksplike vle di “pou senplifye oswa fé li fasil pou konprann; pou bay rezon oswa koz yo; pou montre
devlopman lojik oswa relasyon.”

Kalite Relasyon yo:

Koz refere ak “yon bagay ki kontribye nan aparisyon yon evénman, ogmantasyon yon lide, oswa
mizanplas yon devlopman.”

Efe refere ak “sa ki pase kdm yon konsekans (rezilta, enpak, aboutisman) yon evénman, yon lide,
oswa yon devlopman.”

Resanblans di “fason yon bagay sanble oswa menm nan ak yon lot bagay.”
Diferans di “fason yon bagay pa sanble oswa pa menm ak yon 16t bagay.”

Pwen Deteminan se “yon gwo evénman, ide, oswa devlopman istorik, ki mennen chanjman
siyifikatif. Li kapab lokal, rejyonal, nasyonal, oswa jeneral.”

Enstriksyon KRK Seri 1 (Kesyon 29): Li ak analize dokiman ki swiv yo avan ou ekri redaksyon kout ou nan
ti liv redaksyon apa a.

Dokiman 1

... Prensipal fason pou nou aji pou nou nan kesyon peyi etranje yo se pou nou agrandi
relasyon komesyal nou pou nou ka gen nenpot ti relasyon politik ki posib. Jiska prezan
nou gentan kreye angajman n ap respekte ak onétete. Ann kanpe la a.

Ewop gen yon seri entere prensipal ki pa gen okenn rapo daprée nou oswa ki gen yon
relasyon ki pa gen yon rapd sere. Donk sa ka fé 1 tonbe nan konfli, ki gen baz ki nou pa
abitye enkyete nou pou yo. Donk li pa t ap saj pou nou ka antre tét nou nan lyen relasyon
ki pa gen bon fondman nan transfomasyon [chanjman] ddine politik ki yo oswa antant yo
ak konfli nan zanmitay oswa dezako yo.

Sitiyasyon kote nou detache e nou kenbe distans nou ede epi pemeét nou pran yon
1ot direksyon. Si nou rete yon seél pep, ki anba yon bon gouvénman, nou p ap pran anpil
tan pou nou repare dega eénmi ki sot nan lot peyi lakoz; Ie nou ka gen konpotman konsa
k ap pemet yo respekte retralite avek atansyon [neét] netralite a; 1& nasyon ki agresif yo,
lé yo we yo pa ka achte nou, yo p ap pa manke pwovoke nou, lé nou ka chwazi lape oswa
la, dapre sa k nan entere nou an, ki baze sou jistis, konseye nou. . . .

Sous: President George Washington, Farewell Address, September 19, 1796

Ale nan dokiman 2 &

Dokiman 2

... Sitwayen Etazini yo renmen libéte ak ke kontan anpil ak kontantman sitwayen parey
yo ki nan bo sa a [bdo Ewopeyen an] nan Atlantik la. Nan gé Ewopeyen yo pou kesyon ki
gen rapd avé yo, nou pa janm pran pou okenn pati, nitou pa gen sa nan [antant] ki gen
régleman ki mande pou pou nou feé sa.

Se selman lé yo pase pye sou dwa nou oswa lé dwa nou menase toutbon nou santi sa
fe nou mal oswa nou prepare pou n defann nou. Ak mouvman k ap fet nan rejyon sa a,
nou vin gen lis beszwen pou nou konekte tousuit, ak bagay moun ki eklere e ki pa gen
patipri ap gade.

Donk, segrasa relasyon sense [onét] e ki baze sou respe [amikal] ki egziste ant
Etazini ak otorite sa yo pou deklare nou ta dwe konsidere nenpot efo y ap fé pou agrandi
sistém yo a nan nenpdt pati nan rejyon sa a kom yon bagay ki danjere pou lapé ak sekirite
nou. Nou pa p bloke koloni ki gentan la yo oswa depandans nenpot otorite Ewopeyen e
nou p ap kanpe anfas yo. Men, ak gouvénman ki te deklare endepandans yo e ki kanpe
deye 1 yo, yon endepandans nou te rekonet, ak anpil konsiderasyon ak prensip ki jis, nou
pa t ka konsidere okenn opozisyon [blokaj] pou nou ka peze kou yo, oswa kontwole avni
yo, grasa nenpot otorite Ewopeyen nan nenpot lot fason ki pa montre yon dispozisyon
ki pa amikal anve Etazini. . . .

Sous: James Monroe, message to Congress outlining what became known as
the Monroe Doctrine, December 2, 1823

KRK Seri 1 (Kesyon 29)

Sa pou fé: Baze sou lekti ak analiz ou de dokiman sa yo, aplike konesans ak konpetans ou yo
nan syans sosyal pou ekri yon redaksyon kout ki gen de (2) oswa twa (3) paragraf
kote ou:

* Dekri konteks istorik ki antoure dokiman sa yo

e Idantifye epieksplike relasyon ki genyen ant evénman yo ak/oswalide yo jwenn nan
dokiman sa yo (Koz ak Efé, oswa Resanblans/Diferans, oswa Pwen Detéminan)

Gid:

Nan redaksyon kout ou a, asire ou

e Devlope tout aspé nan sa w gen pou fé a

* Mete ladan | enfomasyon enpotan ki soti lot kote
* Sipote travay la avek reyalite ak egzanp ki enpotan

Ou pa oblije enkli yon entwodiksyon oswa yon konklizyon apa nan redaksyon kout ou a ki gen
de (2) oswa twa (3) paragraf.

KRK Seri 2 (Kesyon 30)

Sa pou fé: Li ak analize dokiman sa yo, pandan w ap aplike konesans ak konpetans ou yo
nan syans sosyal pou ekri yon redaksyon kout ki gen de (2) oswa twa (3) paragraf
kote ou:

e Dekri konteks istorik ki antoure dokiman 1 ak 2

* Analize Dokiman 1 epi eksplike koman odyans, oswa bi, oswa patipri, oswa pwen
de vi afekte itilizasyon dokiman sa a kdm yon sous fyab pou prev

Nan devlope repons redaksyon-kout ou a ki gen de (2) oswa twa (3) paragraf, asire w ke ou kenbe
eksplikasyon sa yo nan tet ou:

Dekri vle di “pou montre yon bagay ak mo oswa pale osijé bagay la.”

Konteks Istorik refere a “sikonstans istorik enpdtan yo ki antoure oswa konekte evenman yo, lide
yo, oswa devlopman yo nan dokiman sa yo.”

Analize vle di “egzaminen yon dokiman epi detémine eleman ak relasyon li yo.”

Eksplike vle di “pou senplifye oswa fé li fasil pou konprann; pou bay rezon oswa koz yo; pou montre
devlopman lojik oswa relasyon.”

Fyabilite detemine pa presizyon ak itilite enfomasyon yo jwenn nan yon sous pou yon objektif

espesifik.

Enstriksyon KRK Seri 2 (Kesyon 30): Li ak analize dokiman ki swiv yo avan ou ekri redaksyon kout ou nan
ti liv redaksyon apa a.

Dokiman 1

Sa k gen apre!

Kapitol Palman
Gaz Senp

Mezon Blanch

Sous: Udo J.Keppler, Puck, September 7, 1904 (adapte)

Dokiman 2

Pou nou konnen tout detay nan komes gaz la, pou nou ka rive nan rejyon ki pi lwen
an nenpot le, pou nou ka kontwole eleman ki pi féb la—se konsa John D. Rockefeller
te konprann biznis. Sanble se yon bezwen entelektyel pou 1 rive kontwole nenpot galon
gaz depi le 1 rive sou té pou rive nan moman | al vide nan lanp yon madanm k ap jere
kay li. Pa dwe gen anyen—anyen nan gwo machin li a li pa t konnen pou I te sevi ave
1. Se te pou | atenn objektif sa a, reponn ak bezwen sa a, ki fé 1 te desode, nan fen ane
swasanndis yo [1870 yo], pou 1 dganize komés gaz la nan monn nan, piske | te gentan
Oganize tretman ak transpd gaz la. Motivasyon Mesye Rockefeller se te nouvo travay
Oganizasyon sa a, se pa t selman kiryorite I; bagay sa li si télman rayi [ki choke] 1, ki se—
konpetisyon. Si, jan | te di sa a, biznis gaz la se te pou li, e si, jan | te anonse sa a, li te
prepare pou | trete tout gaz lom ap itilize, se t ap tankou [konklizyon] mache nan monn
nan se te pou li. . . .

Sous: Ida Tarbell, The History of the Standard Oil Company, 1904

KRK Seri 2 (Kesyon 30)

Sa pou fé: Baze sou lekti ak analiz ou de dokiman sa yo, aplike konesans ak konpetans ou yo nan
syans sosyal pou ekri yon redaksyon kout ki gen de (2) oswa twa (3) paragraf kote ou:

Gid:

o Dekri konteks istorik ki antoure dokiman 1 ak 2

de vi afekte itilizasyon dokiman sa a kdm yon sous fyab pou prev

* Analize Dokiman 1 epi eksplike koman odyans, oswa bi, oswa patipri, oswa pwen

Nan redaksyon kout ou a, asire ou

* Devlope tout aspé nan sa w gen pou fé a

* Mete ladan | enfomasyon enpotan ki soti lot kote
e Sipote travay la avek reyalite ak egzanp ki enpotan

Ou pa oblije enkli yon entwodiksyon oswa yon konklizyon apa nan redaksyon kout ou a ki gen

de (2) oswa twa (3) paragraf.

NON LEKOL

Pati 111
REDAKSYON KONESANS SIVIK (Kesyon 31-37)

Kesyon Redaksyon Konesans Sivik sa a baze sou dokiman ki mache avek li yo. Kesyon
an la pou teste konpetans ou pou travay avek dokiman istorik. Kek nan dokiman sa yo
te revize pou kesyon sa a menm. Pandan w ap analize dokiman yo, panse ak sous chak
dokiman epi nenpot opinyon ki te kapab prezante nan dokiman an. Toujou sonje langaj ak
imaj yo ki itilize nan yon dokiman ka montre konteks istorik epok yo te kreye dokiman an.

Konteks Istorik: Dwa Afriken Ameriken genyen pou yo vote

Nan tout istwa Etazini, Ameriken yo te pale sou anpil kesyon legal ak sa ki konséne sitwayen
yo. Akoz deba sa yo te gen moun, gwoup ak gouvénman ki te eseye rezoud pwoblém sa yo.
Efo sa yo te gen plizye nivo sikse diferan. Youn nan kesyon legal e ki gen rapo ak sitwayen
sa yo se dwa Afriken Ameriken yo genyen pou yo vote.

Sa pou fé: Li ak analize dokiman yo ki nan Pati A. Sévi ak enfomasyon ki soti nan dokiman yo ak
konesans ou nan istwa Etazini, pou reponn kesyon ki swiv yo chak dokiman nan Pati A.
Repons ou yo pou kesyon yo ap ede ou ekri redaksyon Pati B a kote y ap mande w

* Dekri sikonstans istorik ki antoure pwoblém konstitisyonel oswa sivik sa a

* Eksplike efdo moun yo, gwoup yo, ak/oswa gouvénman yo pou adrese pwobléem
konstitisyonel oswa sivik sa a

e Diskite enpak efo yo te genyen sou Etazini ak/oswa sosyete Ameriken an

Nan devlopman repons ou yo pou Pati III a, asire ou panse ak definisyon jeneral sa yo:

(a) dekri vle di “pou montre yon bagay ak mo oswa pale osije bagay la”

(b) eksplike vle di “pou fé yon bagay vin senp ak fason pou konprann; pou bay

rezon oswa koz yo; pou montre devlopman lojik oswa relasyon”

(c) diskite vle di “fe obsévasyon sou yon bagay pandan w ap sévi ak reyalite,
rezonman, ak diskisyon; prezante ak kek detay”

Redaksyon Sou Konesans Sivik
Pati A
Kesyon ak Repons Kout (31-36)

Enstriksyon: Analize dokiman yo epi reponn kesyon ki mande repons kout ki vini apre chak dokiman nan espas
yo ba ou a.

Dokiman 1

... Rezilta a [efo eta a] sa te bay se te eliminasyon dwa moun nwa genyen pou yo vote
nan rejyon Sid la. E menmsi ajan eleksyon ki janti yo te kite blan ki pa t reponn ak nouvo
krite pou yo kalifye yo enskri, kantite blan ki kalifye yo te refize tou. Pa egzanp Louisiana,
te diminye kantite moun nwa k ap vote pou kantite a sot nan san trant mil pou desann
nan mil. Mengen katreven mil moun blan k ap vote ki te pedi dwa yo to. Nan lane 1898,
Pi Gwo Tribinal la te ankouraje mouvman pou retire dwa moun nan l& yo te deside, nan
dosye Williams v. Mississippi a, dispozisyon nan dwa pou vote nan konstitisyon 1890 eta
a pa t vyole Kenzyém Amannman an, piske yo pa t "fé diskriminasyon sou baz ras anfas
yo.u

Eliminasyon préske tout moun nwa ak anpil moun blan ki ka vote pa t selman
chanje tandans ki te la depi lontan nan diznevyem syek la pou dwa pou vote a, men li
te transfome yon gwo pati nan rejyon Sid la e yo te vin tounen rejyon ki gate [distri ki
gen yon tikras moun pou vote parapo ak kantite moun ki gen nan popilasyon an], ki gen
reprezantan nan palman ki t ap gen plis pouvwa nan tout peyi a pase sa ti kras moun
ki vote yo. Katdozyém Amannman fé konnen si gen nenpot eta ki anpeche yon gwoup
sitwayen gason pou yo gen dwa vote, li t ap pedi plas li nan Palman an. Men, menm
jan ak konstitisyon federal la, dispozisyon sa vin yon let ki pa vo anyen [pwomes ki pa
respekte jis kounye a pou Afriken Ameriken.

Sous: Eric Foner, Forever Free: The Story of Emancipation and Reconstruction, Vintage Books, 2005

31 Dapre dokiman sa a, bay yon evénman istorik ki gen rapo ak dwa Afriken Ameriken genyen pou yo vote. [1]

Score

Dokiman 2
Sa a se yon pati nan bwochi ki te pibliye nan Filadelfi ozanviwon ane 1901. Se moun k ap travay pou chanjman

ki te ekri I, ki te vle sipdte Afriken Ameriken ki t ap eseye vote nan Rejyon Sid Etazini.

Bagay ki Kalifye Yon Gason
Nwa pou 1 Vote nan Eta ki
nan Sid yo

Pou w ka konnen sa y ap egzije w pou w vote dapre konstitisyon
ak Iwa plizye Eta nan Sid, pi ba a nou bay kondisyon konple pou
chak tankou:-

NAN Alabama, Louisiana, Mississippi, Kawolin Dino, Kawolin

Disid, Virginia ak Tennessee
OU DWE PEYE TAKS POU W VOTE.
OU DWE ENSKRI EPI KONSEVE SETIFIKA ENSTRIKSYON

Si w ka li ak ekri ou ka enskri.

Nan Alabama, Louisiana ak Kawolin Disid
Si w pa ka li ak ekri ou ka enskri si w gen yon byen ki vo $300.

NAN Arkansas ak Georgia
OU DWE PEYE TAKS POU W VOTE.

NAN Florid, Kentucky, Tegzak ak West Virginia
Ou dwe rete nan Eta a.

Yon gason ki gen dosye nenpot dosye kriminel pa ka vote.

Sous: What a colored man should do to vote, Press of E. A. Wright,
Philadelphia, ca. 1901

32 Dapre dokiman sa a, bay yon egzijans ki te gen enpak sou kapasite Afriken Ameriken yo genyen pou yo

vote. [1]

Score

Dokiman 3

Fomasyon prepare benevol pandan ete yo

OXFORD, OHIO-Plis pase 750 benevdl te pran fomasyon ki dire yon semen konple ki
prepare yo pou travay ete nan Mississippi.

Te gen yon premye gwoup, ki te gen 223 moun, ki te rive nan Mississippi nan dat 21
jen. Gentan gen twa ki pa la, e sanble yo viktim yon zak kriminel. . . ..

Travaye nan ete yo, 60% ladan yo se blan, ap travay sou enskripsyon moun k ap vote
yo, sant kominote pou gason, epi fé kou nan Lekol Libete yo.

Seyans fomasyon yo te gen sipd Konseéy Nasyonal Legliz yo, ki gen Rev. Bruce Hanson
ki soti Washington D.C. k ap dirije 1, Manm ekip Student Nonviolent Coordinating
Committee (SNCC) a, gwoup ki te komanse travay pou defann dwa sitwayen yo nan
rejyon andeyo nan Sid yo, te ede nan fomasyon benevol ete yo. . . .

Gwoup nan premye semeén nan te lanse yon apel serye bay Prezidan Lyndon B.
Johnson, pou mande 1 pou | bay yo menm ak Moun Nwa [Afriken Amerike] nan zon
nan pwoteksyon nan Mississippi. Yon otorite nan Depatman [istis la te di yo gouveénman
an pa t ka pwoteje yo, malgre te gen twa Lwa Federal ki te pemet ajan FBI ak ofisye
Federal yo pou yo aplike pouvwa yo antanke polisye nan dosye senp sitwayen. . . .

Sous: The Student Voice, Student Nonviolent Coordinating Committee, June 30, 1964

33 Dapre dokiman sa a, bay yon efo ki te fet pou rezoud pwoblém anranpo ak dwa Afriken Ameriken yo
genyen pou yo vote. [1]

Score

Dokiman 4

YON SITWAYEN AMERIKEN K AP VOTE—SANDOUT PA GEN ANYEN KI
ESPESYAL nan sa. Men, pou yon Afriken Anerijen ki t ap viv Fon nan Sid la nan ane
1960 yo, . . .se te yon aksyon ki entedi, yon aksyon ki danjere. Te gen obstak ki te préske
enposib pou nou afwonte: taks pou vote, egzamen pou teste konesans, e moun k ap fe
enskripsyon yo agresif. Si yon moun te reyisi e | te gen otorizasyon pou I vote, yo t ap
pibliye non I nan jounal lokal la, pou fé konpayi | ap travay la ak lot moun ki gen menm
motivasyon pou yo anpeche 1 konn sa. Gason ak fanm nwa ki te pran dwa pou yo vote yo
te pedi travay yo, kay yo, e souvan, yo te pédi lavi yo.

Menmsi sa yo pa t dekouraje. Yo te fé manifestasyon nan pale jistis rejyon an, yo te
kanpe anfas polisye, e yo t al nan prizon. Nan Selma, nan Alabama, nan dat 7 mas 1965,
yon jou moun sonje ki rele Dimanch kote San t ap Koule, yo te sibi yon aktak vyolan
solda eta a ak jij lokal yo. Evénman sa a te touche konsyans moun nan peyi a, pou fose
Prezidan Lyndon B. Johnson pou | mete yon pwoje lwa kom priyorite nan objektif li. Si
yo vote | sa ap pemet plizye milyon Afriken Amerike pou yo vote nan Alabama ak 1ot kote
nan Reyon Sid la. Lwa sou Dwa pou Vote a [1965] te transfome demokrasi Ameriken
an e nan plizye sans se te dénye lwa sou liberasyon an, yon demach Abraham Lincoln te
komanse nan lane 1863. . . .

Sous: Gary May, Bending Toward Justice: The Voting Rights Act and the Transformation of
American Democracy, 2013

34 Dapre dokiman sa a, bay yon efo ki te fét pou elimine obstak ki anpevje Afriken Ameriken yo vote. [1]

Score

Dokiman 5

Enskripsyon dapré Ras, Anvan ak Apre 1965, nan Rejyon Sid Etazini

Ki gen pwoteksyon Lwa anrap6 ak Dwa Pou Moun Vote a (pousan)

Enstriksyon anvan lwa a te
vote (1965)

Enstriksyon apre Ilwa a te
vote (1967)

Nwa Blan Nwa Blan
Alabama 19.3 69.2 51.6 89.6
Georgia 274 62.6 52.6 80.3
Louisiana 31.6 80.5 58.9 93.1
Mississippi 6.7 69.9 59.8 91.5
Kawolin Dino 46.8 96.8 51.3 83.0
Kawolin Disid 37.3 75.7 51.2 81.7
Virginia 38.3 61.1 55.6 63.4
Total 29.3 73.4 52.1 79.5

Sous: U.S. Commission on Civil Rights, 1975 (adapte)

Remak: Pousantaj yo se koresponn ak popilasyon ki gen moun ki gen laj pou yo vote Enskripsyon anvan
Iwa a te vote a se te nan mwa mas 1965; enskripsyon anvan lwa a te vote a se te nan mwa septanm

1967. Touléde chif yo se pou bay yon ide.

35 Dapre dokiman sa a, bay yon enpak Lwa anrapd ak Dwa Pou Vote a nan Sid la? [1]

Dokiman 6a

Pawol ki annapre yo se Prezidan Barack Obama ki te di yo nan okazyon 50yem anivesé Lwa Anrapd ak Dwa
Pou Vote a.

... Jan John [Manm Palman John Lewis] te montre sa, sa gen 50 lane, Prezidan Johnson
te siyen Lwa anrapd ak Dwa pou vote a pou pwoteje dwo enpotan sa a. Li elimine obstak
legal nan nivo eta a ak lokal ki te anpeche Afiken Ameriken yo pou yo jwi dwa yo genyen
pou yo vote. E nou tout gen yon gwo rekonesans pou, non selman John Lewis, men
plizye milye—nou pa konn non anpil nan yo—ki te pran kouraj yo pou yo mache epi
al eseye enskri plizye fwa, ki te resevwa menas akoz efd yo f& pou yo enskri—Xkiltivate
k ap fé echanj ak sevant ak moun ki odineé. Si se pa t pou reveye konsyans yon nasyon,
Prezidan an pa t ap ka jwenn sipo politik li bezwen pou | pase lwa fondamantal sa a. . . .

Nan vreé vi a, toujou gen twdp fason yo dekouraje moun pou yo vote. Kek nan
pwoteksyon ki enstri nan Lwa sou Dwa Pou Vote a vin febli akoz desizyon tribinal la pran
yo ak fason yo enteprete Iwa a. Lwa nan eta a mete sou pye pwosedi ak pratik, menmsi yo
parét pa gen okenn enpak, yo dekouraje moun pou yo vote, e yo ka gen enpak di montre
gen diskriminasyon kont kek kategori moun ki ka vote.

E si pratik sa yo, mouviman sa yo, tandans sa yo ka rete san repons toujou, e tank tan
ap pase, konba nou te genyen sa gen 50 lane ap pedi enpotans, e demokrasi nou an ap
pedi vale 1. E sa vle di desizyon moun ki gen pouvwa yo ap pran nan tout peyi sa ap vin
nan entere yon tikras moun, olye pou yo ta nan entere anpil moun. . . .

Sous: President Barack Obama, “Remarks on the Voting Rights Act,” August 6, 2015

Dokiman 6b

Restriksyon anrapo ak Vot nan Etazini

Enpotan

O Restriksyon ki sou pye pou premye eleksyon prezidansyél nan lane 2016
. Restriksyon ki sou pye pou eleksyon prezidansyel nan lane 2012

@ Eta ki gen lwa ki gen restriksyon depi eleksyon 2016 la

Apre eleksyon 2010 la, depite eta nan tout peyi a te komanse mete dispozisyon ki konplike ki te fe |
vin pi difisil pou moun vote. Nouvo lwa yo te gen rapo ak egzijans konplike pou pyés idantite ak foto,
diminye posibilite pou moun vote boné ak restriksyon nan enskripsyon yo.

Antou, 23 eta gen nouvo restriksyon yo ki anplas—13 eta gen lwa anrapo ak pyés idantite moun
k ap vote ki pi di ki anplas (e sis eta gen egzijans ki di anrapo ak pyés idantite ak foto), 11 gen lwa
ki fé | pi difisil pou sitwayen yo enskri, sis diminye sou posibilite pou moun vote boné¢ ak Ié yo, e twa
fé I vin pi difisil pou moun ki te gen dosye kriminél sou do yo pou yo ka vote anko. . . .

Sous: Brennan Center for Justice, 2017 (adapte)

36 Dapre dokiman sa yo, bay yon rezon batay pou dwa Afriken Ameriken yo vote a dwe kontinye. [1]

Score

Pati B
Kesyon Redaksyon Konesans Sivik (37)

Enstriksyon: Ekri yon redaksyon byen oganize ki gen ladan 1 yon entwodiksyon, plizyé paragraf, ak yon
konklizyon. Itilize prev ki soti nan omwen kat (4) dokiman nan ko redaksyon an. Sipote repons
ou avek reyalite, egzanp ak detay enpotan. Ajoute enfomasyon ki soti lot kote.

Konteks Istorik: Dwa Afriken Ameriken genyen pou yo vote

Nan tout istwa Etazini, Ameriken yo te pale sou anpil kesyon legal ak sa ki konséne sitwayen
yo. Akoz deba sa yo te gen moun, gwoup ak gouvénman ki te eseye rezoud pwoblem sa yo.
Efo sa yo te gen plizye nivo siksé diferan. Youn nan kesyon legal e ki gen rapd ak sitwayen
sa yo se dwa Afriken Ameriken yo genyen pou yo vote.

Sa pou fe: Seévi ak enfomasyon ki soti nan dokiman yo ak konesans ou nan istwa Etazini, pou
ekri yon redaksyon kote ou

* Dekri sikonstans istorik ki antoure pwobléem konstitisyonel oswa sivik sa a

* Eksplike efo moun yo, gwoup yo, ak/oswa gouvénman yo pou adrese pwoblém
konstitisyonel oswa sivik sa a

* Diskite enpak efd yo te genyen sou Etazini ak/oswa sosyete Ameriken an

Gid:

Nan redaksyon ou, asire ou

* Devlope tout aspé nan sa w gen pou fé a

e Eksplike omwen de (2) eto pou abode pwoblem lan

* Mete enfomasyon ki soti nan omwen kat (4) dokiman

* Mete ladan | enfomasyon enpotan ki soti lot kote

e Sipote tém nan avek reyalite, egzanp ak detay

e Itilize yon plan oganizasyon ki lojik epi kle; mete yon entwodiksyon ak yon konklizyon ki pa
yon repetisyon tem nan

